
jvarakRitakRiShNastotram

જ્વરકૃતકૃષ્ણસ્તોત્રમ્

શ્રીગણેશાય નમઃ॥
વિદ્રાવિતે ભૂતગણે જ્વરસ્તુ ત્રિશિરાસ્ત્રિપાત્ ।
અભ્યપદ્યત દાશાર્હં દહન્નિવ દિશો દશ ।
અથ નારાયણો દેવસ્તં દૃષ્ટ્વા વ્યસૃજજ્જ્વરમ્॥ ૧॥
માહેશ્વરો વૈષ્ણવશ્ચ યુયુધાતે જ્વરાવુભૌ ।
માહેશ્વરઃ સમાક્રન્દન્વૈષ્ણવેન બલાર્દિતઃ  ॥ ૨॥
અલબ્ધ્વાઽભયમન્યત્ર ભીતો માહેશ્વરોજ્વરઃ ।
શરણાર્થી હૃષીકેશં તુષ્ટાવ પ્રયતાઞ્જલિઃ॥ ૩॥
જ્વર ઉવાચ॥
નમામિ ત્વાઽનન્તશક્તિં  પરેશં સર્વાત્માનં કેવલં જ્ઞપ્તિમાત્રમ્ ।
વિશ્વોત્પત્તિસ્થાનસંરોધહેતું યત્તદ્બ્રહ્મ બ્રહ્મલિઙ્ગં  પ્રશાન્તમ્॥ ૪॥
કાલો દૈવં કર્મ જીવઃસ્વભાવો દ્રવ્યં ક્ષેત્રં પ્રાણઆત્મા વિકારઃ ।
તત્સઙ્ઘાતો  બીજરોહપ્રવાહસ્ત્વન્માયૈષા તન્નિષેધં પ્રપદ્યે॥ ૫॥
નાનાભાવૈર્લીલયૈવોપપન્નૈર્દેવાન્સાધૂઁલ્લોકસેતૂન્ બિભર્ષિ  ।
હંસ્યુન્માર્ગાન્હિંસયા   વર્તમાનાન્ જન્મૈતત્તે ભારહારાય ભૂમેઃ॥ ૬॥
તપ્તોઽહં તે તેજસા દુઃસહેન શીતોગ્રેણાત્યુલ્બણેન જ્વરેણ ।
તાવત્તાપો દેહિનાં તેઽઙ્ઘ્રિમૂલં  નો સેવેરન્યાવદાશાનુબદ્ધાઃ॥ ૭॥
શ્રીભગવાનુવાચ ।
ત્રિશિરસ્તે પ્રસન્નોઽસ્મિ વ્યેતુ તે મજ્જ્વરાદ્ભયમ્ ।
યો નૌ સ્મરતિ સંવાદં તસ્ય ત્વન્ન ભવેદ્ભયમ્ ॥ ૮॥
ઇત્યુક્તોઽચ્યુતમાનમ્ય ગતો માહેશ્વરો જ્વરઃ॥
બાણાસ્તુ રથમારૂઢઃ પ્રાગાદ્યોત્સ્યન્ જનાર્દનમ્॥ ૯॥

જ્વરકૃતકૃષ્ણસ્તોત્રમ્

ઇતિ શ્રીમદ્ભાગવતે મહાપુરાણે પારમહંસ્યાં સંહિતાયાં
દશમસ્કન્ધે ઉત્તરર્ધે ત્રિષષ્ટિતમોઅધ્યાયે
શ્રીજ્વરકૃતકૃષ્ણસ્તોત્ર સંપૂર્ણમ્ ।

